
				এই পাতাটির মুদ্রণ সংশোধন করা প্রয়োজন। 
কমলা
বিরাজ। সে বাড়ীতে নেই ; কোথা গেছে। অনঙ্গও বলতে পারে । না। -আপনি কিছু জানেন ?
চূড়ামণি একটু জোরে একটা নিঃশ্বাস ফেলিয়া মনে মনে বলিলেন, “সংশয়”-প্ৰকাশ্যে বলিলেন,-“তা কি ক’রে জানব বল, যাওয়া আসা ত এখন আর তেমন নেই বাপু !”
বিরাজ চূড়ামণির মুখের দিকে স্থির দৃষ্টিতে চাহিয়া বলিলেন, “কেন, আজি দুপুরবেলা আপনি তাদের বাড়ীতে যান নি ?”
আশ্বিন মাস হইলেও রাত্রিটা বেশ একটু শীতের আমেজ লইয়া আসিয়াছিল, তথাপি চূড়ামণির ললাটে একটু ঘাম ফুটিয়া উঠিল। তাহার মনে হইতেছিল তিনি যে মাটীর উপরে দাড়াইয়া কথা কহিতেছিলেন তাহা ধৈর্নার্সরিয়া গিয়াছে, আর তিনি শূন্যে রহিয়াছেন। খুব পিপাসার সময়ে মুখে একমুখ ছাতু পুরিলে কি খুব খাসা সন্দেশ গিলিতে গেলে যেমন দম বন্ধ হইয়া আইসে। তঁাহারও তেমনি হইতেছিল । সুবিধার মধ্যে জ্যোৎস্নাটা তাহার মুখের উপরে পড়ে নাই। অতি কষ্টে আন্তরিক ভাব গোপন করিয়া মুখে একটু রস আনিয়া তিনি হাসিতে হাসিতে বলিলেন, “একটা পূজা ছিল, বাপু ! তাই পঞ্চাননতলায় যাবার আজ একবার দরকার হ’য়েছিল বটে ; তাইতেই তোমাকে কেউ বলে থাকবে বােধ হয় ;- তা-তা-সে। যাই হ’ক, এখন তা হ’লে তুমি কোথা আর যাবে, বাড়ী যাও, কাল তখন সন্ধান ক’রে ।
বিরাজ যে স্থানে দাড়াইয়া চূড়ামণির সহিত কথা কহিতেছিল। তাহার নিকটের ঘরেই কমলা! সে সমস্ত কথাই শুনিতে পাইতেছিল। তাহার একদিকে স্বামী ও পুত্রকন্যাপূর্ণ সংসারমুখের আশা, আর একদিকে অজ্ঞাতবিপদাপূর্ণ অজ্ঞাতবাসের দুঃখের আশঙ্কা! এই উদ্ভদের মধ্যে

